
របូភាពដោយ ហារសី អិចវ៉ា ន់

នៅក្នុងបញ្ជីត្រួតពិនិត្យនេះ អ្នកនឹងឃ�ើញសេចក្ដីសង្ខេបនៃ​យុទ្ធ​
សាស្រ្ត និងអនុសាសន៍សំខាន់ៗដែលមានរ�ៀបរាប់នៅក្នុង​សេចក្ដី​
ណែនាំស្ដីពីការស្រាវជ្រាវដែលដឹកនាំដោយសហគមន៍។ ទម្រង់​
ស្ទង់មតិសម្រាប់ការស្រាវជ្រាវដែលដឹកនាំដោយសហគមន៍ក៏​ត្រូវ
បានដាក់បញ្ចូលនៅក្នុងបញ្ជីត្រួតពិនិត្យ នេះផងដែរ សម្រាប់​អ្នក​
យក​ទៅប្រើប្រាស់ និងធ្វើការកែសំរួលអោយមានភាពសមស្រប
ទៅ​តាមបរិបទនៃសហគមន៍របស់អ្នក។ 

បញ្ជីត្រួតពិនិត្យ សម្រាប់ជាជំនួយក្នុងការងារ ការស្រាវជ្រាវដែលដឹកនាំដោយសហគមន៍/1

េតីអ្វីជា

ការស្រាវជ្រាវដែលដឹកនាដំោយ​សហគមន៍? 
ពេលដែលអ្នកបានឮពាក្យថា “ការស្រាវជ្រាវ” ត�ើអ្នកគិតថាវាជាអ្វី? ត�ើអ្នកគិតថាការស្រាវជ្រាវ​
គឺជា​អ្វីដែលបានធ្វើឡ�ើងដោយអ្នកផ្សេងមែនទេ? ត�ើអ្នកគិតថាមានតែអ្នកជំនាញនៅតាមសកល​
វិទ្យាល័យ​ឬដែលអាចធ្វើការស្រាវជ្រាវនេះ?

តាមពិតការស្រាវជ្រាវមិនចាំបាច់ត្រូវធ្វើដូច្នោះនោះទេ(ដោយអ្នកដទៃ ឬដោយអ្នកជំនាញនៅ​
តាម​សកលវិទ្យាល័យ)។ យ�ើងជ�ឿថា ការស្រាវជ្រាវគួរតែជាការងារចេញពីការប្រឹងប្រែងរួមគ្នា វា
គឺជាដំណ�ើរការដែលសហគមន៍មានអារម្មណ៍ថាខ្លួនទទួលបានសិទ្ធិអំណាចក្នុងការកំណត់ ដឹក​
នាំ និងអនុវត្តការស្រាវជ្រាវនោះ ដោយផ្អែកល�ើប្រធានបទដែលពួកគេជ្រើសរ�ើស ហ�ើយដែល​
អ្នក​ចូលរួមទទួលបានអារម្មណ៍ថាខ្លួនមានសេរីភាពក្នុងការចូលរួមចែករំលែក ផ្លាស់ប្ដូរ​យោបល់​
គ្នា​​ទៅវិញទៅមក និងផលិតឡ�ើងវិញនូវព៌ត័មាន ចំណេះដឹងដែលប្រមូលបាន។ 

វិទ្យាស្ថានសហគមន៍នៃទន្លេមេគង្គ (Mekong Community Institute) បានកំណត់​និយមន័យ
នៃការស្រាវជ្រាវដែលដឹកនាំដោយសហគមន៍ថា «ជាការស្វែងរកចំណេះដឹង ដោយ​ផ្អែក​ល�ើ​អ្ន
កជំនាញរបស់សហគមន៍ធ្វើឡ�ើងដោយប្រជាជនក្នុងសហគមន៍ ដ�ើម្បី​ផល​ប្រយោជន៍​
សហគមន៍។» ប្រភេទនៃការស្រាវជ្រាវផ្សេងៗទ�ៀត ភាគច្រើនគឺចាប់ផ្តើមចេញពីការសួរសំនួរ 
ដោយអ្នកក្រៅសហគមន៍។

សម្រាប់ការស្រាវជ្រាវដែលដឹកនាំដោយសហគមន៍ សមាជិកសហគមន៍ជាអ្នកកំណត់​ប្រធាន​
បទដោយខ្លួនពួកគាត់ផ្ទាល់ ហ�ើយក៍ជាអ្នកបង្កើតកំរងសំណួរ និងរ�ៀបចំដំណ�ើរការ​ស្រាវ​ជ្រាវ​
ដោយខ្លួនឯង ដែលអាចជួយឲ្យពួកគាត់បង្កើត វិភាគ និងពន្យល់ពីបទពិសោធន៍ និង​ជំនាញ​
របស់​ពួកគាត់ផ្ទាល់។ ម្យ៉ាងវិញទ�ៀត តាម​រយៈការស្រាវជ្រាវដែលដឹកនាំដោយ​សហគមន៍ 
សហគមន៍អាចកសាងនូវចំណេះដឹងមូលដ្ឋាន ប្រពៃណី និងទំន�ៀមទម្លាប់​របស់​ពួក​គេ និងធ្វើ
ជាម្ចាស់ផ្ទាល់នៃចំណេះដឹងដែលបានផលិតទាំងនោះ។ សហគមន៍លែងជាកម្មវត្ថុនៃការស្រាវ
ជ្រាវរបស់គេទ�ៀតហ�ើយ ព្រោះសហគមន៍ក៏ជាអ្នកជំនាញក្នុងការស្រាវជ្រាវដែរ!

តាមពិត ពេលដែលសមាជិកសហគមន៍រ�ៀបចំធ្វើការស្រាវជ្រាវដោយខ្លួនឯង ពួកគេអាចនឹងរង
ឃ�ើញនូវលទ្ធផលដែលអ្នកផ្សេងមិនអាចរកឃ�ើញ។ សហគមន៍មានចំណេះដឹងអំពីបរិស្ថានដែ
លនៅជុំវិញពួកគេ ហ�ើយប្រហែលជាអ្នកធ្វើការសម្រេចចិត្ត និងអ្នកធ្វើផែនការ មិន​អាច​ដឹង​ផង​
ដែរ​។ ជាញឹកញាប់ ដំណ�ើរការស្រាវជ្រាវជួយដល់សហគមន៍ឲ្យយល់កាន់ តែ​ច្បាស់​ពី​បញ្ហា​
ដែល​ពួកគេជួបប្រទះ បង្កើនទំនុកចិត្តល�ើចំណេះដឹង និងគំនិតរបស់ពួកគេ ពង្រឹងសាមគ្គីភាព 
និង​គណនេយ្យភាពក្នុងចំណោមសមាជិកសហគមន៍ និងរ�ៀនសូត្របានពីជំនាញចំបងៗក្នុងការ
ចងក្រងសហគមន៍។ ជាមួយគ្នានេះដែរ ជំនាញ និងលទ្ធផលដែលបានរកឃ�ើញពីការស្រាវជ្រាវ
អាច​មានប្រយោជន៍សម្រាប់ យុទ្ធនាការដែលដឹកនាំដោយសហគមន៍។ 



2/ អង្គការ គម្រោងគណនេយ្យភាពអន្តរជាត ិ(International Accountability Project)

លទ្ធផលនៃការស្រាវជ្រាវដែលដឹកនាំដោយសហគមន៍បង្ហាញថាជម្រើសផ្សេងៗតែងតែមាន​ជា​
និច្ច និងបង្ហាញថា ដំណ�ើរការអភិវឌ្ឍន៍ទាំងមូលអាចត្រូវបានកែប្រែ ដ�ើម្បីឲ្យសហគមន៍ទទួល​
បាន​នូវសិទ្ធិអំណាច។ ពេលដែលសហគមន៍ដាក់ខ្លួន និងទស្សនៈវិស័យរបស់ពួកគេជាស្នូលនៃ
ដំណ�ើការនៃការអភិវឌ្ឍ នោះការស្រាវជ្រាវដែលដឹកនាំដោយសហគមន៍ នឹង​ក្លាយ​ជា​ឧបករណ៍​ដ៏​
មាន​ឥទ្ធិពល!

ផ្អែកល�ើវិធីសាស្រ្តដែលមានស្រាប់នៃការស្រាវជ្រាវដែលដឹកនាំដោយសហគមន៍ ដោយសហការ​
ជាមួយ​ដៃគូរបស់យ�ើង យ�ើងបានបង្កើតនូវ បញ្ជីត្រួតពិនិត្យនេះ ដ�ើម្បីជាឧបករណ៍​មួយ​សម្រាប់​
សហគមន៍ អ្នកចងក្រងសហគមន៍ និងអង្គការសង្គមស៊ីវិល ដែលមានចំណាប់អារម្មណ៍ក្នុងការ​
ស្រាវជ្រាវដែលដឹកនាំដោយសហគមន៍។

បញ្ជីត្រួតពិនិត្យនេះ បង្ហាញពីជំហានជាមូលដ្ឋានស្ពីពីរប�ៀបដែលសហគមន៍អាចប្រើប្រាស់ ការ​
ស្រាវជ្រាវដែលដឹកនាំដោយសហគមន៍ ក្នុងការកំណត់នូវអាទិភាពនៃការអភិវឌ្ឍន៍របស់ពួកគេ។

ខាងក្រោមនេះគឺជាដំណាក់កាលសំខាន់ៗក្នុងការ រ�ៀបចំ ស្រាវជ្រាវ និងតស៊ូមតិ (ការប្រមូល​
មតិ​គាំទ្រ) សម្រាប់ការស្រាវជ្រាវដែលដឹកនាំដោយសហគមន៍។

អង្គការគណនេយ្យភាពអន្តរជាតិ (IAP) សូមថ្លែងអំណរគុណដល់វេទិការអាស៊ីប៉ាស៊ីហ្វិកស្តីពី​
ច្បាប់ស្រ្តី និងការអភិវឌ្ឍ និងវិទ្យាស្ថានសហគមន៍ទន្លេមេគង្គ ដែលបានចែករំលែក​មតិយោបល់​
ល្អៗ។ 

ដំណាក់កាល​
េរ​ៀប​ចំ

ដំណាក់កាល​
ស្រាវជ្រាវ

1

2

3

ដំណាក់កាល​
តស៊ូមតិ 

(ការប្រមូល​
មតិគាំទ្រ)

ក) កំណត់ពីប្រធានបទសម្រាប់ការស្រាវជ្រាវ
ខ) រ�ៀបចំក្រុមការងារស្រាវជ្រាវ
គ) កំណត់ដៃគូសហការ និងអ្នកមានឥទ្ធិពល
ឃ) ដំណោះស្រាយចំពោះហានិភ័យនានា
ង) រ�ៀបចំបែបបទឧបករណ៍ស្រាវជ្រាវ

ច) បញ្ជ្រាបការចូលរួមរបស់សហគមន៍គ្រប់ដំណាក់កាល
ឆ) ប្រមូលទិន្នន័យ
ជ) ធ្វើសេចក្ដីព្រាងលទ្ធផលស្រាវជ្រាវ និងអនុសាសន៍
ឈ) ចែករំលែកលទ្ធផលស្រាវជ្រាវព្រាងដ�ើម្បីទទួល​បាន​

មតិកែលម្អ

ដ) ចែករំលែកលទ្ធផលស្រាវជ្រាវចុងក្រោយ 
និងអនុសាសន៍

ឋ) រួមគ្នា ធ្វើសកម្មភាព!
ឌ) ធ្វើការឆ្លុះបញ្ចាំង



បញ្ជីត្រួតពិនិត្យ សម្រាប់ជាជំនួយក្នុងការងារ ការស្រាវជ្រាវដែលដឹកនាំដោយសហគមន៍/3

ដំណាក់កាលេរ​ៀបចំ

1

1.	 កំណត់ពីប្រធានបទសម្រាប់ការស្រាវជ្រាវ
រ�ៀបចបំ្រជុំសហគមន ៍ឬការសន្ទនាជាក្រុមមួយចំនួន ដែលធ្វើយ៉ាងណាអោយមានអ្នកចូលរួម​
ច្រើនតាមតែអាចធ្វើទៅបាន ដ�ើម្បីកំណត់ពី សំណួរសំខាន់ៗបំផុតសម្រាប់ការស្រាវជ្រាវ។ ត្រូវ​
ប្រាក​ដថាមានស្រ្តី យុវជន ជនពិការ និងសមាជិកផ្សេងៗនៃសហគមន៍ដែលត្រូវបានគេផាត់
ចោល ឬមិនធ្លាប់ទទួលបានការអញ្ជើញអោយចូលរួមក្នុងការពិភាក្សា សន្ទនានានា​ស្រដ�ៀង​គ្នា​
នេះ។

ពេលធ្វើការផែនការប្រជុំ ជាដំបូងត្រូវគិតពសីុវត្ថិភាពក្នុងការរ�ៀបចំការប្រជុំ ថាត�ើវាមាន​សុវត្ថិ​
ភាព​ដែរឬទេក្នុងការពិភាក្សាប�ើកចំហជាសាធារណៈជុំវិញបញ្ហានានារបស់សហគមន។៍ វាអាច​
នឹង​ចាំបាច់ក្នុងការជ្រើសរ�ើសទីតាំងរបស់អ្នកជាយុទ្ធសាស្រ្ត ដ�ើម្បីជ�ៀសវាងការកត់សម្គាល់ណា​
មួយពីអាជ្ញាធរ ។ ទីតាំងទាំង ឬការប្រជុំនោះគួររ�ៀបចំក្នុងកំឡុងពេលពិធីប្រពៃណីនៅតាមវត្ត ឬ​
វិហារ ឬក្នុងព្រឹត្តិការណ៍ណាមួយដែលសហគមន៍តែងធ្វើជាទ�ៀងទាត់ធម្មតា។ ចូរកំណត់ និង​
ប្រឹក្សា​យោបល់ជាមួយអ្នកដឹកនាំសហគមន៍ដែលអ្នកទុកចិត្ត។ ប្រសិនប�ើវាមានហានិភ័យខ្លាំង​
ក្នុង​រ�ៀបចំការប្រជុំធំៗ អ្នកអាចចាប់ផ្ដើម ពិភាក្សាជាលក្ខណៈក្រុមតូចផ្សេងៗគ្នាជាមួយក្រុម​
សមាជិកនៃសហគមន៍របស់អ្នក។

ពេលដែលអ្នកជួបជុំគ្នា ចូរកំណត់ប្រធានបទស្រាវជ្រាវ និងអ្វីដែលអ្នកចង់សិក្សារ�ៀនសូត្រ។ 
សម្រេចចិត្ត រួមគ្នាពីរប�ៀប និងដំណ�ើរការស្រាវជ្រាវ បែងចែកតួនាទី និងកំនត់ឧបករណ៍នានា​
ដែល​ត្រូវការសំរាប់ការស្រាវជ្រាវ និងកំនត់ពេលវេលាដែលសមស្របសម្រាប់ការស្រាវជ្រាវរបស់
អ្នក។

ប្រធានបទដែលអ្នកបានកំណត់អាចទទួលបានការយល់ឃ�ើញផ្សេងគ្នាពីធនាគារអភិវឌ្ឍន៍ ម្ចាស់​
គម្រោងអភិវឌ្ឍន៍នានា ឬរដ្ឋាភិបាល។ យោបល់របស់ពួកគេអាចនឹងមានលក្ខណៈផ្ទុយពី​
សហគមន៍ យោបល់ទាំងនោះអាចផ្តល់ជាព៌ត័មាន ឬគេអាចផ្តល់ជាមតិជំទាស់នឹងទស្សនៈ​របស់​
សហគមន៍អ្នក ជាពិសេសនៅពេលដែលលទ្ធផលស្រាវជ្រាវមិនត្រឹមត្រូវ ឬមិនមានលក្ខណៈ​
ពេញ​លេញ។ ឧទាហរណ៍ សហគមន៍ធ្វើការស្រាវជ្រាវពី ផលប៉ះពាល់ និងសក្តានុពលផល​ប៉ះ​



4/ អង្គការ គម្រោងគណនេយ្យភាពអន្តរជាត ិ(International Accountability Project)

ពាល់​បរិស្ថាន និងមនុស្ស នៃគម្រោងមួយ ដែលមតិទស្សនៈផ្សេង ឬជំទាស់របស់ពួកគាត់នោះ 
អាចចែករំលែកព័ត៌មានដែលនៅខ្វះចន្លោះ មិនទាន់បានដាក់បញ្ចូល ឬព៌ត័មានដែលខុសពី 

“ឯក​សារផ្លូវការ”។  

ស្តីពីការកំណត់ និងការវិភាគបញ្ហា (Defining and Analyzing a 

Problem)៖ ឧបករណ៍ដែលមាននៅក្នុងប្រអប់ស្តីពីឧបករណ៍​សំរាប់​
សហគមន៍ គឺផ្ដល់នូវធនធានឯកសារ និង​យោបល់​នានា​សម្រាប់​ការធ្វើ​​
សកម្មភាព បង្រៀន បណ្ដុះបណ្ដាលសមាជិកសហមន៍ ក្នុង​កិច្ច​ការងារចង​
ក្រង​សហមន៍សម្រាប់ការអភិវឌ្ឍសហគមន៍ 

 bit.ly/ComAnalyze

ស�ៀវភៅព័ត៌មានភូម ិ(Village Book)៖  ស�ៀវភៅព័ត៌មាន​ភូមិ នេះ​
ដែល​ដំណ�ើរការ ធ្វើឡ�ើងដោយ អង្គការអេកស៊ិនអេដ (Action​Aid) 
សហគមន៍​បាន​ធ្វើការវិភាគ និងចងក្រងពី​ស្ថាន​ភាព​ទូទៅដ�ើម្បីស្វែងយល់
ពីមូលហេតុនៃបញ្ហានានានៅក្នុង​សហគមន៍​របស់ពួកគាត់

 bit.ly/VillageBookActionAid

2.	 រ�ៀបចំក្រុមការងារស្រាវជ្រាវ
ទំនាក់ទំនងជាមួយសមាជិកសហគមន៍ដ�ើម្បីរ�ៀបចំក្រុមការងារស្រាវជ្រាវ។ សមាជិក​ក្រុម​ផ្លាស់​
ប្ដូរ​ព័ត៌ មានគ្នាទៅវិញទៅមកជាមួយសហគមន៍ទាំងមូល សួរសំណួរ និង​ចង​ក្រង​ព័ត៌​មាន​ដែល​
ប្រមូល​បាន។ ក្រុមស្រាវជ្រាវគួរតែមានតំណាងឲ្យបានច្រើនប្រភេទនៃក្រុមមនុស្សផ្សេងៗនៃ​
សហគមន៍ ជាពិសេសអ្នកដែលមិនដែលធ្លាប់បានគេដាក់បញ្ចូលសំលេង ឬផាត់ចោល។ ចំនួន​
នៃ​សមាជិកក្រុមអាស្រ័យល�ើទំហំនៃការស្រាវជ្រាវ តែជាធម្មតាយ៉ាងតិចក៏មានសមាជិក ១០ 
នាក់ដែរ។
បណ្តុះបណ្ដាលដល់ក្រុមការងាររបស់អ្នកគឺជារ�ឿងសំខាន់ណាស់។ អ្នកនិងក្រុមការងារ​ស្រាវ​
ជ្រាវ ចូរធ្វើការស្វែងយល់ថា ហេតុអ្វីបានជាសហគមន៍របស់អ្នកសម្រេចចិត្តធ្វើការស្រាវជ្រាវនេះ 
ត�ើអ្វីជាគោលបំណងនៃការស្រាវជ្រាវ និងត�ើសមាជិកនីមួយៗនឹងទទួលខុសត្រូវអ្វីខ្លះ។ សមា​
ជិក​ក្រុមការងារគួរតែមានអារម្មណ៍ថាខ្លួនមានភាពស្រួលក្នុងការធ្វើទំនាក់ទំនង និង​សម្ភាសអ្ន​ក​
ចូល​រួមមួយទល់មួយ ឬជាក្រុមតូចៗ។ ចូរចាំថា ដំណ�ើរការស្រាវជ្រាវគឺជាការផ្លាស់ប្ដូរព័ត៌មានគ្នា
ទៅវិញទៅមក ហ�ើយអ្នកចូលរួមក្នុងការសម្ភាសទំនងជានឹងមានសំណួរច្រើនផងដែរ។ សមាជិក
ក្រុមស្រាវជ្រាវនីមួយៗគួរតែមានការយល់ដឹងពីប្រធានបទស្រាវជ្រាវ និង​ផែនការ​ស្រាវជ្រាវ​របស់​
ក្រុម។ 

ឯកសារ
ជំនួយ



បញ្ជីត្រួតពិនិត្យ សម្រាប់ជាជំនួយក្នុងការងារ ការស្រាវជ្រាវដែលដឹកនាំដោយសហគមន៍/5

ស�ៀវភៅបណ្ដុះបណ្ដាលសម្រាប់អ្នកស្រាវជ្រាវនៅតាមសហគមន៍ (A 
Training Manual for Community-Based Researchers)
ស�ៀវភៅ​ណែនាំមួយនេះមាននូវសកម្មភាព និងលំហាត់​អនុវត្ត​សម្រាប់​អ្នក​
ស្រាវជ្រាវ សហគមន៍ ដោយណែនាំពីទស្សនទាននៃ​ការស្រាវជ្រាវ និង​
ឧបករណ៍​ជំនួយក្នុងការស្រាវជ្រាវដូចជា សំណួរ​ស្ទង់មតិ សម្ភាស និង​ក្រុម​
គោលដៅ។

 bit.ly/CBPRManual

3.	 កំណត់សម្ព័ន្ធមិត្ត និងអ្នកមានឥទ្ធិពល 
ក្រៅពីក្រុមការងារស្រាវជ្រាវរបស់អ្នក សម្ព័ន្ធមិត្តផ្សេងៗទ�ៀតក៏អាចរួមចំណែកដល់ដំណ�ើរការ​
ស្រាវជ្រាវរបស់អ្នកដែរ។ សមាជិកសហគមន៍របស់អ្នកអាចមានការរវល់ច្រើនជាមួយការងារ​
ផ្សេងៗ ឬអាចនឹងមិនមានពេលវេលាគ្រប់គ្រាន់ក្នុងការចូលរួមនៅគ្រប់ដំណាក់កាលនៃការ​
ស្រាវ។ ក្នុងករណីបែបនេះ ការទំនាក់ទំនងជាមួយសម្ព័ន្ធមិត្ត  ដូចជាក្រុមនិស្សិត​សកល​
វិទ្យាល័យ និងអង្គការសង្គមស៊ីវិល អាចនឹងជួយយ�ើងបានច្រើន។ ដូចជា និស្សិតដែលអ្នកទុក​
ចិត្ត​អាចផ្ដល់ការគាំទ្រផ្នែកបច្ចេកទេសក្នុងការរ�ៀបចំឧបករណ៍ស្រាវជ្រាវ ឬបង្កើតប្រព័ន្ធសម្រាប់​
រ�ៀបចំទិន្នន័យជាដ�ើម។ ចូរស្វែងរកយោបល់ និងការគាំទ្រពីសហគមន៍ផ្សេងៗទ�ៀតដែលរងផល
ប៉ះពាល់ពីគម្រោង ក្រុមហ៊ុន ឬធនាគារដូចគ្នា ឬអ្នកដែលធ្លាប់បានធ្វើការស្រាវជ្រាវដែលមាន​
លក្ខណៈប្រហាក់ប្រហែលនឹងការស្រាវជ្រាវរបស់អ្នក។ 

អង្គការសង្គមស៊ីវិលថ្នាក់មូលដ្ឋាន ថ្នាក់ជាតិ និងអន្តរជាតិអាចនឹងផ្ដល់ព័ត៌មានបន្ថែមសំរាប់ការ​
ស្រាវជ្រាវ ហ�ើយនៅពេលណាការស្រាវជ្រាវបានបញ្ចប់ ពួកគេអាចជួយក្នុងផ្សព្វផ្សាយសាររបស់
អ្នកទៅដល់ក្រុម គោលដៅ និងអ្នកសម្រេចចិត្តនានា។ អ្នកស្រាវជ្រាវផ្សេងៗ និងសមាជិករដ្ឋាភិ
បាលដែលអ្នកទុកចិត្តអាចជួយអ្នកបានក្នុងការវិភាគលទ្ធផលស្រាវជ្រាវ និងកំណត់ពីលទ្ធផល
នៃការរកឃ�ើញសំខាន់ៗ និងនិន្នាការជារូបភាពធំ។ វាអាស្រ័យទៅល�ើគោលដៅ​ស្រាវជ្រាវរបស់​
អ្នក សម្ព័ន្ធមិត្តអាចជួយរ�ៀបចំលទ្ធផលស្រាវជ្រាវអោយទៅជាទម្រង់ផ្សេងៗដូចជា របាយ​ការណ៍​
ជា​លាយលក្ខអក្សរ គំនូសតាង ឬជាវីដេអូជាដ�ើម។

ប្រសិនប�ើមានសុវត្ថិភាពសម្រាប់សហគមន៍ និងមិនធ្វើឲ្យប៉ះពាល់ដល់ការស្រាវជ្រាវ ឬ​យុទ្ធនា​
ការ​ សូម ពិចារណាការធ្វើការទំនាក់ទំនងជាមួយអ្នកធ្វើការសម្រេចចិត្តសំខាន់ៗដែលមាន​
ឥទ្ធិពល​ចំពោះប្រធានស្រាវជ្រាវរបស់ អ្នក។ ស្វែងរកថាអ្វីដែលមានឥទ្ធិពលល�ើពួកគេ និងចូរ​
សម្រេច​ចិត្តជាមុនថាត�ើអ្នកចង់បញ្ជ្រាបការចូលរួមរបស់ពួកគេដោយរប�ៀបណា។ ឧទាហរណ៍ ​
អ្នក​អាចធ្វើផែនទីពីទំនាក់ទំនងរវាង សម្ព័ន្ធមិត្ត និងអ្នកសម្រេចចិត្ត ដ�ើម្បីជួយធ្វើឲ្យយុទ្ធ​
សាស្រ្តរបស់អ្នកកាន់តែល្អប្រស�ើរ និងសម្រេចឲ្យបាននូវគោលដៅនៃយុទ្ធនាការរបស់អ្នក។ ជា​ថ្មី​
ម្ដង​ទ�ៀត ប�ើអ្នកយល់ថាវាមានសុវត្ថិភាព និងមានផលប្រយោជន៍ដល់យុទ្ធនាការ សូម​កំណត់​
ពេល​វេលាប្រជុំ ឬនិយាយតាមទូរសព្ទដ�ើម្បីផ្ដល់ព័ត៌មានអំពីការស្រាវជ្រាវនោះដល់ពួកគ។ ​

6/ អង្គការ គម្រោងគណនេយ្យភាពអន្តរជាត ិ(International Accountability Project)

ប្រសិន​ប�ើអ្នកមានទំនាក់ទំនងល្អជាមួយពួកគេ ត្រូវស្វែងយល់ថាត�ើប្រភេទសំណួរបែបណា​ដែល
ពួកគេចង់ធ្វើការឆ្លើយតបចំពោះសំណួរស្រាវជ្រាវរបស់អ្នក។ 
មុននឹងទំនាក់ទំនងទៅកាន់សម្ព័ន្ធមិត្ត និងអ្នកសម្រេចចិត្តនានា ត្រូវប្រាកដថា អ្នក​បាន​វិភាគ​ពី​
ហានិភ័យ និងសម្រេចចិត្តរួមគ្នាល�ើសារសាមញ្ញ និងច្បាស់លាស់។ សូមធ្វើការចងក្រង និងរ�ៀប
ចំដោយប្រុងប្រយ័ត្នក្នុងការទំនាក់ទំនងទាំងនេះ និងប�ើអាចទៅរួច គួរតែមានការក​ត់​ត្រា​រាល់​
ការប្រជុំ និងសុន្ទនាផ្សេងៗ។

រប�ៀបដោះស្រាយបញ្ហាជាមួយគម្រោងនានាដែលមានការបណ្ដេញចេញ 
និង ផ្លាស់ទីលំនៅដោយបង្ខំ (How to Deal with Projects that 
Involve Forced Evictions and Displacement)
សកម្មភាពនៅ​ក្នុងស�ៀវភៅនេះដែលត្រូវបាចងក្រងឡ�ើងដោយអ្នករាយ​
ការណ៍​ពិសេសអង្គការសហប្រជាជាតិស្ដីពីការមានលំនៅដ្ឋានសមរម្យ ​
មាន​សំណួរមួយចំនួនដែលអាចជួយអ្នកក្នុងការកំណត់ពីតួអង្គខុសៗគ្នា
ដែល​ពាក់ព័ន្ធនឹងប្រធានបទស្រាវជ្រាវ និសម្ព័ន្ធមិត្តដែល​មាន​សក្ដា​នុពល​។

 bit.ly/UNForcedEviction

ដ្យាក្រាមចាប៉ាទ ី(Chapatti Diagram): ជាឧបករណ៍​មួយ​ផលិត​
ដោយ​អង្គការ ActionAid ដែលជួយអ្នកក្នុង​ការកំណត់​ពី​អំណាច និង​
ទំនាក់​ទំនង​នៃ​អំណាចរបស់តួអង្គនៃក្រុម ឬ​អង្គភាព​ណាមួយ។

 bit.ly/ChapattiDiagram

ឧបករណ៍អ្នកចាំរបង (Gate Keeper Tool): ជា​ឧបករណ៍​មួយ​ផលិត​
ដោយ​អង្គការ ActionAid ជាជំនួយដល់អ្នក​ក្នុង​ការកំណត់​ពីបុគ្គលដែល​
អាច​ជួយអ្នកក្នុងការទំនាក់ទំនងជាមួយអ្នក​សម្រេចចិត្តដែលពាក់ព័ន្ធជា 
មួយ​នឹង​ការងារតស៊ូមិត ឬ​យុទ្ធនាការរបស់អ្នក។ 

 http://bit.ly/gatekeepertoolា

4.	 ដំណោះស្រាយចំពោះហានិភ័យនានា
ត្រូវការពារសុវត្ថិភាពក្រុមការងារស្រាវជ្រាវរបស់អ្នក និងសហគមន៍របស់អ្នកនៅគ្រប់ដំណាក់​
កាល​នៃដំណ�ើរការស្រាវជ្រាវ។ ជូនកាល អ្នកចូលរួមដែលពិភាក្សារ�ឿងគម្រោងអភិវឌ្ឍន៍ ក្រុម​
ហ៊ុន ឬបញ្ហារដ្ឋាភិបាល ពួកគេនោះនឹងអាចទទួលរងការគំរាមកំហែង ឬទទួលរងកា​រ​ធ្វើ​បាប​។ 
សូម្បី​តែមានព័ត៌មានអំពីគម្រោងអភិវឌ្ឍន៍ក៏អាចធ្វើអ្នកនោះប្រឈមនឹងហានិភ័យដែរ។

ដោយសារតែហានិភ័យទាំងនេះ ទ�ើបអ្នកដែលចាប់អារម្មណ៍ចូលរួមក្នុងការស្រាវជ្រាវដែលដឹកនាំ
ដោយ សហគមន៍គួរតែអាចទទួលបានព័ត៌មានពេញលេញ ដ�ើម្បីឲ្យពួកគេសម្រេចថាពួកគេនឹង
ចង់ចូលរួមដោយរប�ៀបណាត្រឹមណា។ ចាប់តាំងពីដំណាក់​កាលដំបូងនៃដំណ�ើរការស្រា​វជ្រាវ​
របស់​អ្នក រហូតដល់ការធ្វើយុទ្ធនាការ ក្រុមការងាររបស់អ្នកគួរតែវាយតម្លៃពីហានិភ័យដែលអាច

ឯកសារ
ជំនួយ



បញ្ជីត្រួតពិនិត្យ សម្រាប់ជាជំនួយក្នុងការងារ ការស្រាវជ្រាវដែលដឹកនាំដោយសហគមន៍/7

ក�ើត​មានឡ�ើង (រួមទាំងហានិភ័យទាំង​ឡាយណាដែលក�ើតឡ�ើងពីសម្ព័ន្ធមិត្ត និងអ្នកមាន​ឥទ្ធិ​
ពល​) និងមានផែនការដ�ើម្បីកាត់បន្ថយហានិភ័យ​ទាំងនោះផងដែរ។ 
ជាដំបូងសូមពិភាក្សាពីហានិភ័យជាមួយសមាជិកក្រុមស្រាវជ្រាវម្នាក់ៗ និងរួមទាំងអ្នកចូលរួម​
ក្នុងដំណ�ើរការស្រាវជ្រាវនីមួយៗ ហ�ើយបន្ទាប់មកសួរពួកគេថាត�ើពួកគេនៅតែចង់ចូលរួមក្នុង​
ការស្រាវជ្រាវនេះឬទេ-ដោយការចែករំលែកនូវរ�ឿងរ៉ាវរបស់ពួកគេ និងភាពលំអិតនៃរ�ឿងរ៉ាវ​ទាំង​
នោះ​។ អ្នកចូលរួមដាក់ទំនុកចិត្តរបស់ពួកគេទៅល�ើអ្នក។ ត្រូវការពារអត្តសញ្ញាណ និងការរួម​
ចំណែករបស់ពួកគេគ្រប់ពេលវេលា។ រ�ៀបរាប់រប�ៀបប្រើប្រាស់រូបថត វីដេអូ និងសម្រង់សម្ដី​ដែល​
អាច​ប្រើ​ប្រាស់ និងសុំការអនុញ្ញាតមុននឹងប្រើប្រាស់ផងដែរ។

ដ�ើម្បីយល់ច្បាស់ពីពីហានិភ័យ និងបង្កើតផែនការសុវត្ថិភាព សូមអាន​
ស�ៀវភៅស្ដីពីសុវត្ថិភាព (Workbook on security) របស់អង្គការ 
Frontline Defender ដែលមាន ១១ ភាសា 

 bit.ly/HRDWorkbook

សិក្សាពីរប�ៀបការពារព័ត៌មានល�ើទូរសសព្ទ ឬកុំព្យូទ័ររបស់អ្នក សូម​ចូល​
ទៅ​កាន់ Security in-a-Box

 securityinabox.org/en/tactics/

5.	 រ�ៀបចំបែបបទឧបករណ៍ស្រាវជ្រាវ
មានឧបករណ៍សម្រាប់ការស្រាវជ្រាវជាច្រើនដែលអ្នកអាចយកមកប្រើ ដូចជាការធ្វើ​ផែនទី​
សហគមន៍ ការតាមដានសហគមន៍ ការស្ទង់មតិ និងកម្រងសំណួរ។ គំរូនៃឧបករណ៍ស្រាវជ្រាវ​
មួយ​នឹងត្រូវល�ើកមកសិក្សាគទឺម្រង់ស្ទង់មតិដែលដឹកនាំដោយសហគមន។៍ ទម្រង់នេះ មិន​ដូច​
ទម្រង់ធម្មតាឡ�ើយ គឺវាមិនត្រឹមតែជាទម្រង់ដែលសំរាប់ប្រមូលព័ត៌មានមួយមុខនោះទេ តែវាក៏ជា
ទម្រង់ដែលអាចផ្លាស់ប្ដូរព័ត៌មាននិងការយល់ឃ�ើញទៅវិញទៅមករវាងសហគមន៍ និងក្រុមអ្នក​
ស្រាវ​ជ្រាវផងដែរ។ ចូរគិតផងដែរពីព័ត៌មានទៅតាមបរិបទណាដែលគួរតែចែករំលែក ដ�ើម្បីឲ្យអ្នក
ចូលរួមបានដឹងពេញលេញពីប្រធានបទស្រាវជ្រាវ។ ដូចជា ប្រសិនប�ើអ្នកស្វែងរកព័ត៌មានអំពី​
បទពិសោធន៍សហគមន៍ជាមួយគម្រោងអភិវឌ្ឍន៍ដែលបានស្នើឡ�ើង ប្រហែលអ្នកត្រូវរ�ៀបចំ​
ព័ត៌មា​ន​អំពីថាត�ើ ការអភិវឌ្ឍត្រូវបានធ្វើឡ�ើងដោយរប�ៀបណា ទទួលបានមូលនិធិដោ​យ​រប�ៀប​
ណា និងត្រូវបានអនុវត្តរប�ៀបណានៅ​ក្នុងប្រទេសរបស់អ្នក។ 

ប្រសិនប�ើក្រុមរបស់អ្នកសម្រេចចិត្តអនុវត្តការស្ទង់មតិដែលដឹកនាំដោយសហគមន ៍ត្រូវ​ប្រាកដ​
ថា​សំណួរជាក់លាក់ ងាយយល់ និងរ�ៀបចំធ្វើឡ�ើងដោយមានការសហការ។ សំណួរខ្លះអាចត្រូវ
បានរ�ៀបចំឡ�ើងដោយតម្រូវឲ្យមានការឆ្លើយតប “បាទ/ចាស” ឬ “ទេ” ឬសំណួរខ្លះតម្រូវ​អោយ​
មានការផ្ដល់ជាជម្រើសក្នុងការឆ្លើយ ឬជាការផ្ដល់មតិ ទស្សនៈ។ ការឆ្លើយតបអាច ផ្អែក​
ល�ើបទពិសោធន៍ផ្ទាល់ខ្លួន ឬជាបំណងប្រាថ្នារបស់សហគមន៍ចំពោះការអភិវឌ្ឍដែលពួកគេចង់
បាន។ សំណួរស្ទង់មតិសម្រាប់ការស្រាវជ្រាវដែលដឹកនាំដោយសហគមន៍ អាចគ្រប​ដណ្ដប់​ល�ើ​

8/ អង្គការ គម្រោងគណនេយ្យភាពអន្តរជាត ិ(International Accountability Project)

ប្រធាន​ប​ទច្រើនចម្រុះផ្សេងៗគ្នា ដោយអាស្រ័យល�ើគោលបំណងនៃការស្រាវជ្រាវនោះ។ 
ឧទាហរណ៍ អាចស្រមៃថាសហ​គមន៍អាចនឹងបាត់បង់លំនៅដ្ឋានពីការសាងសង់ផ្លូវល្បឿនល�ឿន
មួយ ដូចនេះសំណួរអាចសួរថា៖ 

“ត�ើកូនៗរបស់អ្នកនឹងរងផលប៉ះពាល់យ៉ាងណា ប្រសិនប�ើអ្នកត្រូវផ្លាស់ទីលំនៅ?” 
“ត�ើជីវភាព ឬការងាររបស់អ្នកនឹងរងផលប៉ះពាល់យ៉ាងណា ប្រសិនប�ើអ្នកត្រូវផ្លាស់ទីលំនៅ?” 
“ត�ើធនធានរួម ឬតំបន់អ្វីខ្លះនឹងត្រូវបាត់បង់ (ដូចជាសាលារ�ៀន ប្រសាទ ទន្លេ) ប្រសិនប�ើអ្នក
ត្រូវផ្លាស់ទីលំនៅ?” 

ពិនិត្យផ្ទៀងផ្ទាត់សំណួរស្ទង់មតិជាមួយក្រុមកាងររបស់អ្នកដ�ើម្បីធានាថាវាមានភាពច្បាស់លាស់ 
មានលំដាប់លំដោយ និងងាយស្រួលយល់។ ចូរល�ើកទឹកចិត្តក្រុមការងារឲ្យអនុវត្ត និង​បង្កើន​
ទំនុក​ចិត្ត ដោយការធ្វើសម្ភាសគ្នាទៅវិញទៅមក។ ប៉ាន់ប្រមាណពីពេលវេលាដែលត្រូវការក្នុង
ការ​បញ្ចប់ដំណ�ើរការស្រាវជ្រាវ និងធ្វើផែនការប្រជុំសហគមន៍ ឬចុះជួបជាមួយសហមន៍ដ�ើម្បី​
ធ្វើការផ្សព្វផ្សាយជាដ�ើម។ 

ប្រសិនអ្នកស្វែងរកគំរូចាស់នៃទម្រង់ស្រាវជ្រាវ សកម្មជនដែលមកពីក្រុមតស៊ូមតិជាសកលនៃ​
អង្គការគណនេយ្យភាពអន្តរជាតិដែលមកពីប្រទេសចំនួន ៨ ធ្លាប់បានបង្កើត​ទម្រង់​ទាំងនេះ​
សម្រាប់​​ការស្រាវជ្រាវដែលដឹកនាំដោយសហគមន៍របស់ពួកគេ។ អ្នកអាចប្រើទម្រង់ទាំងនោះ 
ឬក៏កែសម្រួលទម្រង់ស្ទង់មតិនោះសំរាប់ការសិក្សាស្រាវជ្រាវដែលដឹកនាំដោយសហគមន៍របស់
អ្នក។ ឬអ្នកអាចបង្កើតទម្រង់ស្ទង់មតិថ្មីមួយសំរាប់យកមប្រើប្រាស់ក្នុងសហគមន៍អ្នក!

ពេល​ដែល​អ្នកបានសម្រេចយកឧបករណ៍ណាមួយមកប្រើប្រាស់ហ�ើយ អ្នកត្រូវបង្កើតប្រព័ន្ធមួយ
សម្រាប់រ�ៀបចំព័ត៌មានដែលអ្នកប្រមូលបាន។ ការរ�ៀបចំចងក្រងការស្រាវ​ជ្រាវនឹង​ជួយក្រុម​
ការងារ សម្ព័ន្ធមិត្ត និងសមាជិកសហគមន៍ក្នុងការយល់ពីលទ្ធផលស្រាវជ្រាវមុននឹងយកវា​ទៅ​
ធ្វើយុទ្ធនាការផ្សេងៗ។ កម្មវិធីកុំព្យូទ័រមួយចំនួនអាចវិភាគទិន្នន័យដោយស្វ័យប្រវត្តិ តែវាប្រ​
ហែល​ទាមទារឲ្យមានប្រព័ន្ធអ៊ីនធឺណែត និងវាប្រហែលជាមិនមានជាភាសាក្នុងស្រុករបស់​
សហគមន៍ ហ�ើយពេលខ្លះទ�ៀតវាតម្រូវអោយចំណាយលុយទ�ៀតផង។ 

ឧបករណ៍ជំនួយស្រាវជ្រាវសម្រាប់ធ្វើយុទ្ធនាការ (Campaign 
Research Toolkits ) ជាជំនួយ​សម្រាប់អ្នកក្នុងការរ�ៀបចំឧបករណ៍​
ស្រាវជ្រាវ

 bit.ly/CampaignResearchToolkit 

កម្មវិធីកុំព្យូទ័រសម្រាប់ការស្ទង់មតិមានដូចជា Survey Monkey,  

Google Forms (https://www.google.com/forms/about/) និង 
KoBo Toolbox  (http://www.kobotoolbox.org/) 
ដែលអាចជួយរ�ៀបចំ និងវិភាគទិន្នន័យស្រាវជ្រាវ។

6.	 ការបញ្ជ្រា បការចូលរមួរបសស់ហគមន៍​គ្រប់​ដំណាក់​កាល
វាពិតជាសំខាន់ខ្លាំងណាស់សម្រាប់ក្រុមស្រាវជ្រាវក្នុងការធ្វើបច្ចុប្បន្នភាព និងបញ្ជ្រាបការចូល​
រួមរបស់សហគមន៍អោយបានទូលំទូលាយ ជាទ�ៀងទាត់ និងគ្រប់ដំណាក់កាលនៃដំណ�ើរការ​
ស្រាវជ្រាវដែលដឹកនាំដោយសហគមន៍។ មុនដំបូងត្រួវរ�ៀបចំដំណ�ើរការទំនាក់ទំនងស្តីពីសកម្ម
ភាព និងពេលវេលាសមស្របមួយដែលសហគមន៍អាចប្រមូលផ្តុំសម្រាប់ពិនិត្យឡ�ើងវិញ និង​
ដាក់​បញ្ចូលធាតុចូល។

នៅពេលចាប់ផ្តើមដំបូងបង្អស់ គឺត្រូវសួរបញ្ជាក់រួមគ្នានូវព័ត៌មានឡ�ើងវិញជាមួយសហគមន៍​
អោយ​បានទូលំទូលាយអំពីផែនការ និងគោលបំណងរបស់ក្រុមស្រាវជ្រាវ។ នៅពេលដំណ�ើរការ
ស្រាវជ្រាវបានរ�ៀបចំរួចរាល់ សូមចែករំលែកព័ត៌មានអំពីរប�ៀបណានៃការស្រាវជ្រាវដែលនឹងត្រូវ
អនុវត្ត។ ពិនិត្យម�ើលលទ្ធផលដែលបានរកឃ�ើញដំបូងជាមួយសហគមន៍ឱ្យបានទូលំទូលាយ​
មុន​ពេលធ្វើលទ្ធផលនៃការរកឃ�ើញជាលទ្ធផលចុងក្រោយ ឬចែករំលែកលទ្ធផលនៃការរក​
ឃ�ើញ​នោះក្នុងផ្នែកនៃយុទ្ធនាការរបស់អ្នក។ ស្នើសុំសហគមន៍ឱ្យផ្ទៀងផ្ទាត់ និងវិភាគលទ្ធផល​
នៃ​ការរកឃ�ើញនោះ និងចាត់ជាអាទិភាពនូវព័ត៌មានណាដែលសំខាន់បំផុតសម្រាប់ធ្វើយុទ្ធនា​
ការ។

ទំនាក់ទំនង និងឥទ្ធិពល (Communication and Power ): គឺជា​
សេចក្ដីណែនាំស្ដីពីវិធីសាស្រ្ដ និងឧទាហរណ៍ជាក់ស្ដែងសម្រាប់ធ្វើការ​
ទំនាក់​ទំនង​នៅក្នុងសហគមន៍ឲ្យមានប្រសិទ្ធភាពផលិតតដោយ CIRAC។

	 bit.ly/CommunicationPowerEng

7.	 ការប្រមូលទិន្នន័យ
អនុវត្តការស្រាវជ្រាវរបស់អ្នកនៅទីកន្លែង និងពេលវេលាសមសរម្យដែលមានសុវត្ថិភាព និង​
ងាយ​ស្រួល ដែលអាចឲ្យអ្នកចូលរួមងាយស្រួលក្នុងការចូលរួមរបស់ពួកគាត់។ ត្រៀមខ្លួនជា​

ឯកសារ
ជំនួយ



10/ អង្គការ គម្រោងគណនេយ្យភាពអន្តរជាត ិ(International Accountability Project)

ស្រេចក្នុងការចែករំលែកព័ត៌មាន និងឆ្លើយសំណួររបស់អ្នកចូលរួមដ�ើម្បីជួយឱ្យពួកគេយល់កាន់
តែច្បាស់អំពីប្រធានបទស្រាវជ្រាវ។ ពន្យល់ពីគោលបំណង និងដំណ�ើរការនៃការស្រាវជ្រាវទៅ​
ដល់អ្នកចូលរួមម្នាក់ៗ។

រ�ៀបចំផែនការពីរប�ៀបនៃការចែករំលែក និងការប្រមូលព័ត៌មាន ធ្វើយ៉ាងណាអោយសហគមន៍
អាចចូលរួមបានយ៉ាងពេញលេញ។ ឧទាហរណ៍៖ ប្រសិនប�ើមាននរណាម្នាក់នៅក្នុងសហគមន៍
មិនចេះអាន ឬសរសេរអក្សរ អ្នកត្រូវតែពន្យល់ និងរ�ៀបចំដំណ�ើរការស្រាវជ្រាវដែលធ្វើយ៉ាងណា
អាចអោយពួកគាត់រាល់គ្នាអាចចូលរួមបានស្មើៗគ្នា។ ត្រូវសួរសហគមន៍ថាត�ើពួកគាត់ចង់អោយ
រូបភាព ឈ្មោះ និងអត្តសញ្ញារបស់គាត់ត្រូវបានបង្ហាញជាសាធារណៈដែរឬទេ។ ជាថ្មីម្ដងទ�ៀត វា
ពិតជាសំខាន់ខ្លាំងណាស់ក្នុងការរក្សាការសម្ងាត់នូវអត្តសញ្ញាណរបស់សមាជិកសហគមនដ៍ែល
បានចូលរួមក្នុងការស្រាវជ្រាវនេះ។
ដ�ើម្បីកំណត់បាននូវសិក្ខាកាម អ្នកត្រូវប្រឹក្សាយោបល់ជាមួយប្រជាពលរដ្ឋថាត�ើអ្នកណាខ្លះដែល
ជាសមាជិកសកម្មនៅក្នុងសហគមន៍ ឬអង្គការណាមួយ ហ�ើយស្គាល់សមាជិកក្នុងសហគមន៍​
ច្រើន​។ កំណត់វីធីសាស្រ្ដដែលក្រុមស្រាវជ្រាវរបស់អ្នកនឹងបញ្ជ្រាបការចូលរួមអោយបានទ�ៀង​
ទាត់​របស់សហគមន៍ដែលមិនធ្លាប់មានសម្លេង ឬធ្លាប់ត្រូវបានគេផាត់ចោលនៅក្នុងការសន្ទនា​
កន្លង​មករបស់សហគមន៍។ ប្រសិនប�ើមាននរណាម្នាក់សម្រេចចិត្តមិនចូលរួមក្នុងការស្រាវជ្រាវ​
ដឹកនាំដោយសហគមន៍ ក្រុមស្រាវជ្រាវរបស់អ្នកត្រូវគោរពនូវការសម្រេចចិត្តរបស់ពួកគេ។

ការបញ្ជ្រាបនូវការចូលរួមរបស់សហគមន៍ទាំងមូលនៅក្នុងដំណ�ើរការស្រាវជ្រាវនេះប្រហែលជា​
មិនអាចទៅរួច។ ដ�ើម្បីប្រមូលបាននូវគំរូល្អៗនៃទស្សនៈ  អ្នកត្រូវកំណត់គោលដៅនៃការស្រាវ​
ជ្រាវ​មួយជាមួយមនុស្សយ៉ាងតិច១០០នាក់។ ដោយផ្អែកល�ើការវាយតម្លៃទៅល�ើសុវត្តិភាពរបស់
អ្នក ក្រុមស្រាវជ្រាវអាចពិភាក្សាសំណួរមួយទល់មួយ ឬជាក្រុមតូចៗដែលមានចំនួនតិចជាង១០
នាក់ ហ�ើយប្រសិនប�ើអាច ត្រូវកត់ត្រានូវរាល់ចម្លើយ និងទស្សនៈយោបល់ដែលពួកគាត់ផ្តល់​
អោយ​។ សមាជិកក្រុមស្រាវជ្រាវនីមួយៗគួរតែចូលរួមយ៉ាងសកម្មនៅក្នុងដំណ�ើរការនៃ​ការប្រ​
មូល​​ទិន្នន័យនីមួយៗដ�ើម្បីធានាថាទិន្នន័យដែលប្រមូលបានគឺច្បាស់លាស់ និង​មាន​ភាព​ប្រទាក់​
ក្រឡា​គ្នា។

នៅពេលចាប់ផ្ដើមស្ទង់មតិ ក្រុមរបស់អ្នកត្រូវសួរសំណួរម្ដងមួយ និងពន្យល់ពាក្យគន្លឹះសំខាន់ៗ
មួយចំនួនដែលពួកគាត់អត់ដឹង ឬអត់យល់។ សូមចងចាំថា អ្នកត្រូវស្ដាប់យ៉ាងយកចិត្តទុកដាក់ 
មិនត្រូវនិយាយកាត់ ឬផ្ដល់មតិត្រឡប់វិញចំពោះយោបល់ ឬចំល�ើយរបស់ពួកគាត់នោះទេ ​
ហ�ើយ​ត្រូវផ្តល់ពេលវេលាគ្រប់គ្រាន់សម្រាប់អ្នកឆ្លើយនូវសំនួរនីមួយៗ។ នៅពេលខ្លះសិក្ខា​កាម​
មួយ​​ចំនួននឹងមានការអារម្មណ៍រំជឺបរំជួលនៅពេលដែលពួកគាត់នឹកឃ�ើញនូវហេតុការណ៍ដែល​
គួរអោយភិតភ័យ។ ដូច្នះអ្នកត្រូវអត់ធ្មត់ និងត្រូវល�ើកទឹកចិត្តពួកគេ។

ដំណ�ើរឆ្លងកាត់អង្កេត(Transect Walks): ជាឧបករណ៍​មួយ​ត្រូវ​បាន​បង្កើត​
ឡ�ើង​ដោយ CatComm សំរាប់ក្រុមដែលធ្វើការអភិវឌ្ឍសហគមន៍ដោយផ្អែក
ល�ើការធ្វើការអង្កេត។

  http://catcomm.org/transect-walk

ឯកសារ

8.	 ធ្វើសេចក្ដីព្រាងនៃការស្រាវជ្រាវ និងអនុសាសន៍
ជាមួយនឹងទិន្នន័យដែលបានប្រមូលមក វាដល់ពេលសំរាប់អ្នកធ្វើការសិក្សាបន្ថែមទៅ​ល�ើទិន្ន​
ន័យ​ដ�ើម្បីស្វែងយល់ឲ្យកាន់តែច្បាស់។ ប្រសិនប�ើអ្នកប្រើកម្មវិធីកុំព្យូទ័រដ�ើម្បីវិភាគការស្រាវជ្រាវ 
អ្នកត្រូវប្រាកដថាក្រុមស្រាវជ្រាវរបស់អ្នកបានធ្វើតេស្ដសាកល្បងវាអោយមានដំណ�ើរការល្អ។ ​
ប្រសិន​ប�ើអ្នកវិភាគការស្រាវជ្រាវរបស់អ្នកដោយមិនប្រើកម្មវិធីកុំព្យូទ័រ ដូច្នះអ្នកត្រូវកំណត់វិធី​
ដែល​ល្អបំផុតក្នុងការកត់ត្រានៃវឌ្ឍនភាពនៅក្នុងដំណាក់កាលនីមួយៗ។

ប្រសិនប�ើការស្ទង់មតិជាឧបករណ៍ស្រាវជ្រាវ អ្នកត្រូវដាក់លេខរ�ៀងនៅល�ើក្រដាស់ស្ទង់មតិ​
នីមួយៗ​នោះ ហ�ើយធ្វើការថតចម្លងទុក។ដ�ើម្បីការពារទិន្នន័យ និងអត្តសញ្ញាណសិក្ខាកាម សូម​
រក្សា​ទម្រង់ស្ទង់មតិនេះ និងឯកសារចំលងទាំងនេះនៅកន្លែងមានសុវត្ថិភាព និង​ធានាថា​ទី​កន្លែង​
ក្នុង​ការត្រួតពិនិត្យឯកសារឡ�ើងវិញមានសុវត្ថិភាព។

បន្ទាប់ពីទិន្នន័យត្រូវបានកត់ត្រាទុក ក្រុមស្រាវជ្រាវគួរពិនិត្យបន្ថែមដ�ើម្បីធានាថាព៌ត័ពិតជាត្រឹម​
ត្រូវ។ ត�ើចម្លើយនីមួយៗត្រូវបានកត់ត្រាត្រឹមត្រូវដែរឫទេ? ចំពោះសំណួរដែលសិក្ខាកាមជ្រើស​
រ�ើសនៅក្នុងប្រអប់ចម្លើយ អ្នកត្រូវគណនាការឆ្លើយតបជាភាគរយសម្រាប់សំណួរនីមួយៗ។

ចូរយកចិត្តដាក់ចំពោះចម្លើយដែលពាក់ព័ន្ធនឹងការផ្តល់នូវមិតរបស់អ្នកឆ្លើយ។ ឧទាហរណ៍៖ ​
អ្នក​ប្រហែលជាបានដឹងហ�ើយថាសហគមន៍ខ្លះត្រូវបានជម្លៀសចេញដោយបង្ខំ ដូច្នេះ​ចូរ​ប្រាកដ​
ថា​អ្នក​បានយកចិត្តទុកដា​ក់កត់ត្រានូវរ�ឿងរ៉ាវជីវិតដែលពួកគេបានចែករំលែកអំពីអំព�ើហិង្សាល�ើ
រាង​កាយដែលក�ើតឡ�ើងចំពោះពួកគេ។ ចូរចងក្រងឯកសារនេះអោយបានល្អពីព្រោះថាវាជា​
រ�ឿង​រ៉ាវផ្ទាល់ខ្លួនដ៏មានឥទ្ធិពលដែលអាចបង្ហាញអោយអ្នកស្គាល់មនុស្សក្នុងសហគមន៍បាន​
ច្បាស់​ជាងព៌ត័មានបែបតួលេខ។

ការចែករំលែកអំពីរ�ឿងរ៉ាវផ្ទាល់ខ្លួនរបស់បុគ្គលម្នាក់ៗអាចធ្វើឲ្យការសា្រវជ្រាវរបស់អ្នកទទួលបាន
ចំណាប់អារម្មណ៍ខ្ពស់ និងមានលក្ខណៈផ្ទាល់ខ្លួន។ ទោះជាយ៉ាងណាអ្នកត្រូវតែរក្សាព៌ត័មាននៃ​
អ្នក​ដែលបានចែករំលែកព៌ត័មានទាំងនោះជាការសម្ងាត់ ព្រោះសិក្ខាកាមមួយចំនួនមិនចង់អោយ
រ�ឿងរ៉ាវរបស់ពួកគេត្រូវបានលាតត្រដាងជាសាធារណៈឡ�ើយ។ ចូរចងចាំថាគ្រប់ពេលដែលអ្នក​
ចង់ចែករំលែកអំពីរ�ឿងរ៉ាវរបស់ពួកគេជាសាធារណៈ អ្នកត្រូវសុំការអនុញ្ញាតពីសិក្ខាកាមជាមុន
សិន ប�ើទោះបីជាអ្នកមិនប្រើឈ្មោះពិតរបស់ពួកគេក៏ដោយ។
ឥឡូវសូមម�ើលនូវការស្រាវជ្រាវរបស់អ្នក(រួមទាំងយោបល់បន្ថែម)សម្រាប់ព៌ត័មាន និន្នាការ និងបែប​
ផែន​ដដែលៗ ដែលពាក់ព័ន្ធទៅនឹងគោលបំណងស្រាវជ្រាវរបស់អ្នក។ ការដាក់បញ្ចូលនូវរ�ឿងរ៉ាវទាំង
នោះជាមួយបទពិសោធន៍វិភាគទិន្និន័យអាចជួយអ្នកវិភាគរកឃ�ើញនូវលទ្ធផលនៃការស្រាវជ្រាវ។

សូមម�ើលតំណភ្ជាប់នេះ A Step-by-Step Guide to Qualitative Data 

Analysis ដែលមាននៅក្នុង Pitmatiziwin ដ�ើម្បីជួយអ្នកក្នុង​ការវិភាគទិន្នន័យ
	 bit.ly/QualitativeDataAnalysis

សូមម�ើលតណំរភ្ជាប់នេះ Storytelling Manual ដែលបានមកពី Capacity 
Canada ដ�ើម្បីជំនួយជាគំនិតអំពីរប�ៀបក្នុងការសរសេរប្រាប់​ពីរ�ឿងរ៉ាវនៃការស្រាវ​
ជ្រាវរបស់សហគមន៍របស់អ្នក 

	 bit.ly/StorytellingManual

9.	 ចែករលំែកសេចក្ដីព្រាងនៃលទ្ធផលស្រាវជ្រាវ 
ដ�ើម្ បីប្រមូលមតិកែលម្អ

អ្នកត្រូវព្រាងលទ្ធផលស្រាវជ្រាវទាំងមូលរបស់អ្នក រួចធ្វើការចែករំលែកពង្រាងនោះជាមួយសហ
គមន៍។ អ្នកប្រហែលជាត្រូវពង្រាងលទ្ធផលស្រាវជ្រាវនេះជាទំរង់ប្រភេទផ្សេងៗគ្នា ដ�ើម្បី​ធានា​ថា​
សហគមន៍ទទួលបានពង្រាង និងងាយយល់ សំរាប់គ្រប់ៗគ្នា។ ឧទាហរណ៍៖ ប្រសិនប�ើ​
សមាជិក​នៅក្នុងសហគមន៍មួយចំនួនមិនចេះអក្សរ អ្នកប្រហែលជាត្រូវបង្កើតការបទបង្ហាញពី​
ពង្រាង​នោះជារូបភាពដ�ើម្បីឲ្យពួកគេយល់បាន។ អ្នកត្រូវសុំមតិកែលំអ ពីពួកគាត់ និងសួរពួក​
គាត់​ថាត�ើលទ្ធផលអ្វីខ្លះដែលគួរចាត់ជាអាទិភាពចំបង ហ�ើយត�ើពួកគាត់មានអនុសាសន៍បន្ថែម
ទ�ៀតទេដែលគួរត្រូវដាក់បញ្ចូលក្នុងយុទ្ធនាការដែលដឹកនាំដោយសហគមន៍។

ប្រសិនប�ើមានសុវត្តិភាព អ្នកគួរពិចារណាសួរយោបល់ពីសម្ព័ន្ធមិត្តរបស់អ្នក និងអ្នកដែលមាន​
ឥទ្ធិពលដែលអ្នកធ្លាប់បញ្ជ្រាបពួកគាត់នាពេលដំបូងនៃការស្រាវជ្រាវរបស់អ្នក ដ�ើម្បីសុំអោយពួក
គាត់ជួយធ្វើការពិនិត្យម�ើលលទ្ធផលស្រាវជ្រាវរបស់អ្នក។ ប្រសិនប�ើអ្នកឃ�ើញថាវាអាចជួយអ្នក
បានច្រើន អ្នកអាចសុំពួកគេអោយពិនិត្យឡ�ើងវិញនូវលទ្ធផលការស្រាវជ្រាវ និងផ្ដល់អនុសាសន៍
បន្ថែមល�ើអនុសាសន៍ដែលបានសរសេររួច មុនពេលដែលអ្នកធ្វើការចែកចាយលទ្ធផលស្រាវ​
ជ្រាវនោះជាសាធារណៈ។ ទោះបីជាយ៉ាងណាក៏ដោយ អនុសាសន៍របស់ពួកគេគឺមិនអាចជំនួស
នូវអនុសាសន៍អាទិភាពដែលសហគមន៍បានផ្ដល់អោយឡ�ើយ។ នៅពេលអ្នកទទួលបាននូវធាតុ
ចូលគ្រប់ហ�ើយ ចូរអ្នកក្រឡេកម�ើលគោលបំណងនៃការតស៊ូមតិរបស់អ្នក ហ�ើយធ្វើការសំរេច​
ចិត្ត​ថាលទ្ធផលស្រាវជ្រាវអ្វីខ្លះគួរចាត់ជាអាទិភាព និងដាក់បញ្ចូលក្នុងយុទ្ធនាការតស៊ូមតិរបស់​អ្នក។ 

អ្នកអាចអានអំពីបទពិសោធន៍របស់អ្នកចងក្រងសហគមន៍ដែលមកពីទូទាំ
ងពិភពលោក ដែលជាអ្នកធ្លាប់ធ្វើការស្រាវជ្រាវដែលដឹកនាំដោយសហគម
ន៍ ដោយពួកគាត់ធ្លាប់ប្រើទម្រង់ស្ទង់មតិក្នុងការងារស្រាវជ្រាវដែលដឹកនាំ
ដោយសហគមន៍ ហ�ើយឯកសារបទពិសោធន៍ទាំងនេះបានបង្កើតឡ�ើង
ដោយ IAP’s Global Advocacy Team។

Community-Led Research: Sukhgerel’s Story 
	 bit.ly/sukhgerelstory

Community-Led Research: Elias’ Story 
	 bit.ly/eliasstory

Community-Led Research: Mela’s Story
	 bit.ly/melasstory

10.	ចែករលំែកលទ្ធផលការស្រាវជ្រាវចុងក្រោយ 
និងអនុសាសន៍

ឥឡូវនេះវាដល់ពេលដែលត្រូវដាក់បញ្ចូលការស្រាវជ្រាវដែលដឹកនាំដោយសហគមន៍ទៅក្នុង​
យុទ្ធនាការរបស់អ្នក!

ដោយសារតែអ្នកពាក់ព័ន្ធសំខាន់ៗត្រូវបានកំណត់ក្នុងអំឡុងពេលនៃការរ�ៀបចំដំបូង អ្នកត្រូវ​
ម�ើល​យុទ្ធសាស្រ្ដឡ�ើងវិញដ�ើម្បីចែករំលែកនូវលទ្ធផលស្រាវជ្រាវ និងអនុសាសន៍។ ឧទាហរណ៍៖ 
ប្រសិនប�ើអ្នកបានកំណត់ថាវាមានសុវត្តិភាពក្នុងការបញ្ចុះបញ្ចូលអ្នកធ្វើការសម្រេចចិត្តថ្នាក់មូល
ដ្ឋានបាន ដូច្នេះអ្នកអាចរ�ៀបចំការប្រជុំដ�ើម្បីចែករំលែកអំពីលទ្ធផលនៃការស្ទង់មតិ និងពិចារណា
ក្នុងការចងក្រងព្រឹត្តិការចែករំលែកនោះជាឯកសារ ជារូបភាព និងវីដេអូ។ ប្រសិនប�ើអ្នកពាក់ព័ន្ធ
គោលដៅរបស់អ្នកនៅក្រៅសហគមន៍ ឬក្រៅប្រទេស សម្ព័ន្ធមិត្តដែលអ្នកមានទំនាក់ទំនងស្រាប់
ជាមួយ អ្នកអាចសុំយោបល់ ឬជំនួយពីពួកគាត់ក្នុងការធ្វើយ៉ាងណាអោយលទ្ធផលស្រាវជ្រាវ​
បានទៅដល់ដៃពួកគាត់។

សូមម�ើលឡ�ើងវិញនូវបុគ្គលដែលអ្នកចង់បញ្ចុះបញ្ចូល និងរិះរកវិធីសាស្រ្ដដែលល្អសម្រាប់ពួកគេ 
ដ�ើម្បីធានាថាពួកគេទទួលបានលទ្ធផលនៃការស្រាវជ្រាវ និងធ្វើសកម្មភាពតាមអនុសាសន៍ដែល
មាននៅក្នុងលទ្ធផលនៃការស្រាវជ្រាវនោះ។ សូមពិចារណាម្ដងទ�ៀតថាត�ើក្រុមរបស់អ្នក និង​
សហគមន៍នឹងធ្វើការចែករំលែកនូវលទ្ធផលនៃការស្រាវជ្រាវ និងអនុសាសន៍ទាំងនេះ ដោយ​
រប�ៀបណា។ ចូរពិចារណាថា ត�ើការសរសេរជារបាយការណ៍កំរាស់ណា ឬទំរង់បែបណា ដ�ើម្បី​
រុញចិត្តអោយពួកគេអានឯកសារនោះ? ត�ើអ្នកគួរធ្វើជាបទបង្ហាញជួបមុខផ្ទាល់ ឬបង្កើត​ជា​ស្លាក​
សញ្ញាការតវ៉ា ឬ ជាវីដេរអូ ឬជារូបភាព ឬរូបភាពហ្គ្រាហ្វិក ឬផ្សព្វផ្សាយតាមអិនធឺណេត? 
សំណួរ​ទាំងអស់នេះ សម្ព័ន្ធមិត្តរបស់អ្នកអាចជួយអ្នកបាន ដូចជាការកាត់តវីដេរអូដោយអ្នក​
ស្ម័គ្រ​ចិត្ត ដោយអ្នករចនារូបភាព ឬដោយអ្នកសិល្បៈជាដ�ើម។ អ្នកត្រូវមានភាពឆ្នៃប្រឌិត និ​ង​
ប្រកប​ដោយយុទ្ធសាស្រ្ដ!

ការតស៊ូមតិ

3

11.	  ធ្វើសកម្មភាពរមួគ្នា !
ការចែករំលែកលទ្ធផលស្រាវជ្រាវរបស់អ្នក និងអនុសាសន៍ គឺជាជំហានដ៏សំខាន់មួយក្នុង​
ការទាម​ទារ​អោយមានការអភិវឌ្ឍប្រស�ើរជាងមុន ជាពិសេសការគ�ៀងគរ និងការជូនដំណឹង​ទៅ​
អ្នក​ដ៏ទៃអំពីផែនការ និងគំនិតការអភិវឌ្ឈន៍ដែលសហគមន៍ចង់បាន។

យោងតាមផែនការកំណត់ក្នុងដំណ�ើរការស្រាវជ្រាវដែលដឹកនាំដោយសហគមន៍ អ្នកត្រូវធ្វើ​
ពិនិត្យ​ឡ�ើងវិញជាទ�ៀងទាត់ និងកែតម្រូវនូវវិធីសាស្រ្ដប្រសិនប�ើអ្នកចង់កែប្រែ ដ�ើម្បី​ទទួល​បាន​
ជ័យ​ជំនះ និងឱកាសថ្មីៗទ�ៀត។ 

ចំពោះសហគមន៍ដ៏ទៃទ�ៀត ក្រុមចលនាសង្គម និងក្រុមសង្គមស៊ីវិលក៏អាចទទួលបានផល​
ប្រយោជន៍​ពីការស្រាវជ្រាវនេះផងដែរ។ សូមពិចារណាក្នុងការចែករំលែកការងាររបស់អ្នកជាមួយ
ពួកគេ!

សូមម�ើលតំណរភ្ជាប់នេះ Back to Development: A Call for 
What Development Could Be ដែលដកស្រង់ចេញពីអង្គការ​
គម្រោងគណនេយ្យភាពអន្តរជាតិ (IAP) ដែលបានផ្តល់នូវឧទាហរណ៍ និង
រ�ឿងរ៉ាវនៃអ្នកចងក្រងសហគមន៍ទាំង៨ បាន​ធ្វើការចែករំលែកនូវលទ្ធផល​
ស្រាវជ្រាវដែលដឹកនាំដោយសហគមន៍

 bit.ly/whatdevelopmentcouldbe

សូមម�ើលតំណរភ្ជាប់នេះ The Mobilisation Cookbook : ស�ៀវភៅ
នេះណែរនាំអំពីរប�ៀបប្រើប្រាស់លទ្ធផលស្រាវរបស់អ្នកក្នុងការធ្វើយុទ្ធនាកា
រតស៊ូមតិ

 bit.ly/MobilisationCookbook

សូមម�ើលតំណរភ្ជាប់នេះ Visualizing Information for Advo-
cacy ស�ៀវភៅណែរនាំស្ដីអំពីវិធីសាស្រ្ដបង្កើតរូបភាពចេញពីទិន្នន័យរបស់
អ្នក

 bit.ly/VisualisingForAdvocacy

សូមម�ើលតំណរភ្ជាប់នេះ Critical Path Analysis ដកស្រង់ចេញពី 
The Change Agency ដែលមានលំហាត់ជាច្រើនពីរប�ៀបផ្លាស់ប្តូរគោល​
ជំហរ​ស្រាវជ្រាវរបស់អ្នកដ�ើម្បីបង្កើតការអភិវឌ្ឍប្រកបដោយអត្ថន័យ។

 bit.ly/changeagency

ឯកសារ
ជំនួយ

សូមម�ើលតំណរភ្ជាប់នេះ ដែលដកស្រង់ចេញពី IAP’s 
Community Action Guide to Asian Development 
Bank ដ�ើម្បីសិក្សាអំពីវិធីសាស្រ្ដផ្សេងៗក្នុងការធ្វើសកម្មភាព​
ដោយ​ប្រើប្រាស់ការស្រាវជ្រាវដែលដឹកនាំដោយសហគមន៍

 bit.ly/Adbguide

សូមម�ើលតំណរភ្ជាប់នេះ Counting Our Victories: A 
Training Guide on Popular Education and 
Organizing ដែលដកស្រង់ចេញពី Repeal the Deal Pro-
ductions ដែលផ្ដល់ឯកសារបណ្ដុះបណ្ដាលទៅល�ើការរ�ៀបចំ 
និង​ការអប់រំសហគមន៍អំពីប្រធានបទស្រាវជ្រាវ

 bit.ly/CountingOurVictories 

សូមម�ើលតំណរភ្ជាប់នេះដ�ើម្បីបង្កើត និង​វាយ​តម្លៃ​ផែន​ការ​
សកម្មភាព ActionAid’s Bridge

 bit.ly/actionbridge

12.	 ការឆ្លុះបញ្ចា ងំ
បន្ទាប់ពីការតស៊ូមតិរបស់អ្នកបានចាប់ផ្ដើម អ្នកត្រូវរ�ៀបចំពេលវេលាសំរាប់ប្រជុំជាមួយក្រុមស្រាវ
ជ្រាវរបស់អ្នកដ�ើម្បីធ្វើវាស់ស្ទង់ និងការឆ្លុះបញ្ចាំងទៅល�ើភាពរីកចំរ�ើនដ�ើម្បីសម្រេចអោយបាន​
តាមគោលបំណងនៃយុទ្ធនាការ។ អញ្ជើញក្រុមស្រាវជ្រាវរបស់អ្នកធ្វើការពិភាក្សាឆ្លុះបញ្ចាំងអំពី​​
ដំណ�ើរការ​នៃការស្រាវជ្រាវដែលដឹកនាំដោយសហគមន៍ទាំងមូល វាស់វែងថា​អ្នកដល់ចំណុច​
ណា​ហ�ើយនៃគោលបំណង និងពិភាក្សាបញ្ហាប្រឈមថ្មីៗ និងធ្វើការពិចារណាពីការកែលំអជា​
ជំហានបន្ទាប់ទ�ៀត។ ការឆ្លុះបញ្ចាំងអាចចាត់ទុកថាជាការរ�ៀនសូត្រ និងការទទួលបាន​បទ​
ពិសោធន៍​សម្រាប់បុគ្គលម្នាក់ៗ និងសហគមន៍ទាំងមូល។ ការឆ្លុះបញ្ចាំងអាចក�ើតឡ�ើង​នៅ​ពេល​
ដែ​ល​ជំហាន​នីមួយៗនៃការស្រាវជ្រាវមានដំណ�ើរការវិវឌ្ឍ និងនៅពេលដែលយុទ្ធនាការត្រូវបាន
បញ្ចប់។

សូមម�ើលតំណរភ្ជាប់នេះ Counting Seeds for Change: 
Reflect Evaluation Framework ដែលដកស្រង់ចេញពី 
SARN ដ�ើម្បីសិក្សាអំពីវិធីសាស្រ្ដឆ្លុះបញ្ចាំងដំណ�ើរការស្រាវជ្រាវ 
និងយុទ្ធនាការ

 bit.ly/CountingSeedsForChange

ឯកសារ
ជំនួយ

ឯកសារ
ជំនួយ

នៅពេលនេះអ្នកបានសិក្សាទាំង១២ជំហាន យ�ើងសង្ឃឹមថាអ្នកទទួលបានចំណេះដឹងយ៉ាង​
ច្រើន​ពាក់ព័ន្ធនឹងការស្រាវជ្រាវដែលដឹកនាំដោយសហគមន៍ និងការចេះរ�ៀបចំការស្រាវជ្រាវនេះ
ដោយខ្លួនឯង។ ការស្រាវជ្រាវដែលដឹកនាំដោ​យសហគមន៍នេះត្រូវបានរ�ៀបចំខុសៗគ្នាយោង​
តាមបរិបទសហគមន៍ផ្សេងៗគ្នា។ ទាំងនេះបង្ហាញពីភាពស្រស់ស្អាតនៃកិច្ចការនេះ។

ត�ើអ្នកត្រៀមខ្លួនក្នុងការចាប់ផ្ដើមការស្រាវជ្រាវដែលដឹកនាំដោយសហគមន៍របស់អ្នកហ�ើយឬនៅ?

សូមប្រើបញ្ជីត្រួតពិនិត្យនេះជាត្រីវិស័យសម្រាប់ដំណ�ើររបស់អ្នក!

